
DutchCulture ta kuminsá un 
proyekto piloto pa kolaborashon 
riba tereno di patrimonio pa e 
parti karibense di Reino i Oropa 
    
    

Profeshonal di Aruba, Boneiru, Kòrsou, Saba, Sint Maarten i Sint Eustatius (ku ta siguiendo 

un estudio) riba tereno di patrimonio por hasi un petishon awor pa risibí €1500 di e 

programa Europe + Heritage di DutchCulture a traves di Reiskostenregeling pa por bishitá 

un partner oropeo pa por interkambiá konosementu. Esaki ta konta di e otro banda tambe: 

por invitá profeshonal oropeo riba tereno di patrimonio tambe pa biaha pa e islanan. 

Ademas tin e posibilidat pa apliká pa €5000 pa un proyekto di kooperashon ku un partner 

oropeo na Ondersteuningsregeling di e programa Europe + Heritage.   

Proyekto Piloto 

E programa Europe + Heritage di DutchCulture ta dirigí riba seramentu konosí ku otro i 

interkambio di konosementu riba tereno di patrimonio. Organisashon i profeshonal riba 

tereno di patrimonio, i kolaboradó di gobièrnu riba tereno di patrimonio for di tur parti di 

Reino por apliká pa e areglo di sosten i areglo di gastu di biahe konosí komo 

Ondersteuningsregeling i Reiskostenregeling. E kompensashon di gastu di biahe usual di 

€250 no ta sufisiente pa aplikante for di e parti karibense di Reino, p’esei a subi e 

kompensashon pa nan te €1500 ku e proyekto piloto akí.    

Petishon  

Petishon pa e areglonan di Europe + Heritage ta masha simpel i por tuma lugá tur momento, 

sin fecha límite. Riba e website di DutchCulture tin formulario di aplikashon na hulandes i na 

ingles. E aplikantenan ta risibí reakshon denter di dos siman pa nan por kuminsá 

rápidamente ku nan proyekto internashonal. DutchCulture ta invitá partikularmente 

profeshonal hóben pa apliká. For di 2021, DutchCulture a sostené mas ku setenta biahe i 

proyekto kaba pa medio di e programa Europe + Heritage. 

https://dutchculture.nl/en/europe-heritage

Programa Europe + Heritage di DutchCulture 2021 - 2024    

DutchCulture ta stimulá, informá i apoyá e kampo kultural di Reino Hulandes pa 

kolaborashon internashonal. Den e periodo 2021-2024, DutchCulture ta duna su aporte pa 

promové seramentu konosí, interkambio di konosementu i kolaborashon riba tereno di 

patrimonio entre henter Reino i Oropa pa medio di e programa Europe + Heritage. Pa esaki e 

Reiskostenregeling en Ondersteuningsregeling ta disponibel.   

 
FIN DI KOMUNICADO  

NOTA PA REDAKSHON  
Pa mas informashon tokante e programa ‘Europe + Heritage’ òf pa konseho personal, por 

tuma kontakto ku Jacomine Hendrikse, konsehero ‘Europe + Heritage’ via 

j.hendrikse@dutchculture.nl 

